
Mozzjoni għal riżoluzzjoni tal-Parlament Ewropew dwar id-Direttiva "Ħaddiema 

Kkollokati" 

Il-Parlament Ewropew, 

 

– wara li kkunsidra l-Artikolu 133 tar-Regoli ta' Proċedura tiegħu, 

A. billi, skont id-Direttiva 96/71/KE, ħaddiem jitqies bħala "kkollokat" jekk jaħdem fi Stat 

Membru tal-Unjoni Ewropea minħabba li l-impjegatur tiegħu jibagħtu temporanjament 

biex iwettaq dmirijietu f'dak l-Istat Membru; 

B. billi din id-Direttiva ppermettiet l-iżvilupp konsiderevoli ta' sensiela ta' każijiet ta' frodi 

fi Franza, li l-vittmi ewlenin tagħhom kienu l-intrapriżi żgħar u medji (SMEs) u l-

impjegati Franċiżi, u li swew ukoll lis-sistema ta' protezzjoni soċjali madwar 

EUR 400 miljun fi dħul mitluf; 

C. billi din is-sistema, de jure u de facto, għamlet lill-ħaddiema kkollokati skjavi ta' 

żminijietna, li jaħdmu bla waqfien għal min jimpjegahom b'salarji miżeri; 

D. billi dan huwa pass lura impressjonanti fir-rigward tad-drittijiet tal-ħaddiema; 

1. Jappella b'urġenza lill-Kummissjoni Ewropea biex twaqqaf minnufih dan ir-reġim 

ġuridiku inugwali, inġust u immorali vis-à-vis l-intrapriżi onesti u d-drittijiet miksuba 

tal-ħaddiema. 


